ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

454. fundur byggðarráðs Húnaþings vestra  haldinn mánudaginn 11. september 2006 kl. 10:00 á skrifstofu sveitarstjóra.

Dagskrá:
1. Viðræður við Hólmfríði Bjarnadóttur v/ bréfs um sjóstangveiði.

2. Umsögn skipulags- og umhverfisráðs v/ kæru Leiðar ehf. Forstöðumaður tæknideildar.

3. Tillaga að breytingu á úthlutunarreglum styrkja v/ tómstundaaksturs.

4. Bréf Jarðfræðistofu Kjartans Thors.

5. Upplýsingar um aðsókn að Íþróttamiðstöð Húnaþings vestra.

6. Bréf Félagsmálaráðuneytisins.

Afgreiðslur:
1. Viðræður við Hólmfríði Bjarnadóttur v/ bréfs um sjóstangveiði. Greindi hún frá upplýsingum sem hún hefur aflað um sjóstangveiðiverkefni fyrir ferðamenn á Vestfjörðum m.a. skipulagi, eignarhaldi, aðkomu sveitarfélaga, markaðssetningu, leyfisveitingar opinberra aðila o.fl. Hólmfríður greindi frá því að hún ætlaði sér að kynna þessar upplýsingar fyrir Ferðamálafélagi V- Hún. og SSNV- atvinnuþróun.
2. Kynnt umsögn skipulags- og umhverfisráðs v/ kæru Leiðar ehf. en Umhverfisráðuneytið hafði óskað umsagnar sveitarstjórnar Húnaþings vestra á kærunni. Umsögn nefndarinnar er eftirfarandi: “Umsögn vegna kæru Leiðar ehf. um úrskurð Skipulagsstofnunar um matsskyldu vegna hringvegar um Hrútafjörð. Skipulags- og umhverfisráð Húnaþings vestra er sammála um að æskilegt hefði verið að átt hefði sér stað opin og málefnaleg umræða í sveitarfélögunum, beggja vegna Hrútafjarðar, um þá kosti sem til greina kæmu í bættum samgöngum um Hrútafjörð, áður en ákvörðun er tekin um framkvæmdir og tekur að því leyti undir athugasemdir Leiðar ehf. En bendir jafnframt á að aldrei er of seint að huga að umhverfis- og samgöngumálum. Að öðru leyti gerir ráðið ekki athugasemdir við málsmeðferð þessa máls.” 

Vegna kæru Leiðar ehf. ítrekar byggðarráð fyrri samþykkt sveitarstjórnar frá 10. apríl sl. þar sem sveitarstjórn samþykkti að fenginni umsögn skipulags- og byggingarnefndar að umrædd framkvæmd sé ekki matsskyld.
Enn fremur vill Byggðarráð koma á framfæri við Skipulagsstofnun sameiginlegri áherslu sveitarstjórna Húnaþings vestra og Bæjarhrepps um að vegstæði fyrir botni Hrútafjarðar verði valinn staður sem nyrst þannig að samgöngur verði sem greiðastar milli sveitarfélaganna. Það er mat sveitarstjórnanna að hentugast vegstæði sé norðan túns á Fjarðarhorni, en það mun stytta vegalengdir mest milli þessara sveitarfélaga. Þessarri áherslu komu sveitarstjórnir Húnaþings vestra og Bæjarhrepps ásamt landeigendum Fjarðarhorns sameiginlega á framfæri við Vegagerðina, Samgönguráðuneytið og Alþingismenn Norðvesturkjördæmis í apríl 2005.
3. Guðrún Ragnarsdóttir, skrifstofustjóri er mætt til fundarins. Greindi hún frá tillögu sem hún og tómstundafulltrúi hafa útbúið um breytingu á reglum um úthlutun styrkja vegna tómstundaaksturs. Oddur Sigurðarson greindi frá breytingartillögum sem hann gerir við tillögu skrifstofustjóra og tómstundafulltrúa. Byggðarráð samþykkir að vísa tillögum skrifstofustjóra og tómstundafulltrúa ásamt breytingartillögum Odds Sigurðarsonar til umsagnar menningar- og tómstundaráðs.
4. Til kynningar lagt fram bréf Jarðfræðistofu Kjartans Thors um stöðu kalkþörungavinnslu í Hrútafirði og Miðfirði.
5. Til kynningar lagðar fram upplýsingar um aðsókn að Íþróttamiðstöð Húnaþings vestra.

6. Bréf Félagsmálaráðuneytisins lagt fram. Um er að ræða stjórnsýslukæru vegna erindis Önnu Elísabetar Gestsdóttur til ráðuneytisins vegna ráðningar í stöðu Leikskólastjóra við Leikskólann Ásgarð. Þess er óskað að sveitarfélagið veiti umsögn vegna kærunnar og sendi ráðuneytinu fyrir 22. september nk. Sveitarstjóra falið að leggja drög að umsögninni.
Samþykkt að taka á dagskrá.

7. Sveitarstjóri kynnti erindi Staðarskála ehf. þar sem leitað er eftir því að fulltrúar Húnaþings vestra ásamt fulltrúum Bæjarhrepps og Staðarskála ehf. óski eftir fundi með Samgönguráðherra til að kynna áherslur sínar um tengingu Djúpvegar og Hringvegar í tengslum við breytingar á legu Hringvegar í Hrútafjarðarbotni. Byggðarráð samþykkir að senda fulltrúa til fundarins þar sem það telur nauðsynlegt að tengingu Djúpvegar og Hringvegar norðan Fjarðarhorns verði lokið samtímis breytingu á legu hringvegarins því miklir hagsmunir eru í húfi fyrir eigendur Staðarskála og framtíðaruppbyggingu ferðaþjónustu í Húnaþingi vestra.

8. Byggðarráð samþykkir að auglýsa breytingu á Aðalskipulagi Húnaþings vestra 2002-2014 v/ breytingar á legu Hringvegar í Hrútafjarðarbotni sem samþykkt var á 111. fundi skipulags- og umhverfisráðs þann 7. september sl. Samþykkt þessi er í samræmi við samþykkt sveitarstjórnar um að fela byggðarráði að auglýsa umrædda breytingartillögu þegar afgreiðsla skipulags- og umhverfisráðs liggur fyrir.
9. Sveitarstjóri lagði fram bréf Fjárlaganefndar þar sem sveitarstjórnum er gefinn kostur á að eiga fundi með nefndinni 25. og 26. september nk. Sveitarstjóra falið að undirbúa fund með nefndinni 26. september nk.
Fundi slitið kl. 12:50.

